MÁNUS Ó SÚILEACHÁN – Téamaí.

Grá – Is é an grá an téama is treise sa scéal seo, grá idir Mhánus agus Róise.  Ach faighimid amach nach é an fíorghrá atá i gcroí Róise.  Tréigeann sí Mánus do Sheán Mheilidín toisc go bhfuil roinnt saibhris aige.  Feictear dúinn go bhfuil Mánus rud beag simplí sa dóigh a théann sé timpeall ag iarraidh aird gach duine a dhíriú ar a bhróga nua.  Fosta, ní fhaigheann sé amach go dtí an lá roimh phósadh Sheáin agus Róise gur chuir siad dallamullóg air.  Bhí a fhios faoin phósadh ag gach duine ach amháin Mánus.  É sin ráite, níl aon amhras go raibh Mánus go hiomlán i ngrá le Róise. 

Brón – Tá brón le feiceáil go soléir nuair a fhaigheann Mánus an  t-eolas go bhfuil sé tréigthe. Tá trua as cuimse ag an léitheoir do Mhánus bocht.  Tá sé chomh croíbhriste sin nach dtéann sé amach i measc na mban go ceann cúig bliain is fiche ina dhiaidh sin. 

Greann – Nuair a dhéanann sé iarracht ansin bean a fháil, tá beagán den ghreann sa scéal go háirithe nuair atá an margadh á dhéanamh.  Léirítear saol an ama sin sa scéal fosta sa tslí ina fhaigheann fear bean chéile.  Téann sé chuig deartháir Mhéibhe, agus déantar margadh ó thaobh an méid talún a bheadh ag dul leis an bhean.  Dá bhrí sin is sórt cáipéise sóisialta an scéal.  Tá sé thar a bheith greannmhar ag deireadh an scéil nuair a deireann Mánus “nach bhfaighidh mé an chaora, fosta?”.

